
th(a)t in case ony persoun or persouns sal heir ony suspicion of

publik or privat sin upon ony of th(ei)r neighbouris that the persoun 
th(a)t sal heir the same he sal comunicat the mat(te)r privatlie 
wit(h) the pairtie to the effect the sclander may be removit quyetlie. 
And gif the sam(e) be reveillit publiklie ether upon the hei streit 
or befoir ony witnesses exceptane elders and deacouns all an 
erlie in th(a)t case the persoun publisher of the suspicion sal be 
counted a sclanderer and punishit th(e)rfoir as accordes or ordanis 
publik intimatioun to be maid of the act out of pulpit the next 
Sabboth day. 

25th February I 605 

Remember also Christine Striveling for her feirful blasphemis 
in cursing baith her body and soul, and for her abuising of the 
worship of God th(a)t wold not suffer the grace to be seid or the 
chapter to be red. Given up be Wm Rankine upon the report of 
Andro Fergussoun quha was ane eywitness th(e)rto. 

Ordains publik intimatioun to be maid th(a)t in case ony persoun 
or persouns at ony tyme heirafter sa.11 find, heir or see ony ryme 
or cokalane, th(a)t they sall reveil the same first to ane eldar 
privatlie and to ne uther, and in case they faill th(e)rin in reveiling 
of the same to any uther th(a)t persoun salbe esteamit to be the 
author of the said ryme them selfis, and salbe punishit th(e)rfoir, 
conforme to the actis of the Kirk and the laws of the realme, and 
further in caise ony persoun or persouns sal at onie tyme heir­
after mak mentioun of the cartils and ryms (illegible) against the 
worship of God or against the young women of this toun either 
in privat or publick, to ony of th(ei)r nighbouris or publiklie, ye 
persoun speiken or heirin of the same sal mak th(ei)r publik 
repentance th(e)rfoir. Also gyf ony ludge travellours in the hous 
on the Saturday at night that they sal permit not them to depairt 
away on the Sabboth day under the pane of (obliterated). CartilB 
and rymes are comic shows. 

Remember to desyre the counsal that they make ane a.ct th(a.)t 
nane ressait ony stranger in th(ei)r hous th(a)t vil not cum to the 
outvard worschip of God. 

28th February 1605 Mr Welch absent 

4th March 1605 Mr Welch absent 

11th March 1605 Mr Welch absent still 

Ordanis yet to mak the publik prayer for Jon Glover q(ui)lk 
was del(a.)yit becaus of the ministers absence. 

51 

Welch's absence from these meetings may have been due to his 
many visits to his friend Robert Bruce of Kinnaird who at this time 
was being persecuted and had been forbidden to preach. He was one 
of the ministers in Edinburgh and like Welch was oppoBed to bishops' 
rule in the Church. 

24th March 1605 Mr Welch present 

Remember to summon Thomas Smal for playing at the coppi­
boall in the kirk door w(i)t(h) uitheris w(i)t(h) him on the Sa.both 
day. Given up be Andro Fergusson. 

1st April 1605 

Remember th(a)t intimatioun be maid publiklie the next

Sa.bboth day th(a)t quhosever hes th(ei)r bairnis rinnand and

playing in the streets or th(ei)r servants on the Saboth day a.t ony 
tyme ether morning or evining, the wyte salbe imputed to the 
parents or maisters quais bairnis or servands salbe fund giltie. 

8th April 1605 

Remember to summon John Maxwell and the Laird of Barr's

sones th(a)t uses to play at the cartes on the Sa.bboth day. 

15th April 1605 

Compe)'rit Johne and George Lockhart sones of the Laird of 
Bar, and Johne Maxwell accusit of profaning the Saboth in the

playing at vaine games, they confessit th(e)roff and promest to

forbeir in tyme coming and satisfied befoir the session. 

22nd April 1605 

The q(ui)lk day compeirit J onet Hunter accusit as ane verie 
vitious woman and common sklanderer quha also in face of session 
threatened her guidman Robert Rankin, Ordanit to stand in hir 
!inning schiettis at the cors (Cross) foure market dayis and to
begin on Friday next the XXVI of Aprile. As also to stand at

the kirk dor certain dayis upon the Sabboth and w(i)t(h)in the
kirk in place of pµblik repentance and this forme to continue ay
and quhill th(e)r(e) appeir certain signes of her repentance.

lat July 1605 Mr Welch absent as he had left Ayr to attend 
the adjourned meeting of the General Assembly at Aberdeen on July 2nd. 

15th July 1605 Mr Welch present 

